
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի № 654-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության էներգետիկայի և բնական պաշարների նա​խա​րարության աշխատակազմի.
1) ընդերքի վարչությունը վերակազմավորման ձևով վերակազմակերպել ընդերքի բաժնի,
2) իրավաբանական բաժինը վերակազմավորման ձևով վերակազմակերպել իրա-վաբանական վարչության,
3) վերականգնվող էներգետիկայի և էներգախնայողության վարչությունը և ատո​մային էներգետիկայի բաժինը միաձուլման ձևով վերակազմակերպել էներգետիկայի և էներ​գախնայողության վարչության:
2. Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության էներգետիկայի նախարարության աշխատակազմ» պե​տա​կան կառավարչական հիմնարկը «Հայաստանի Հանրապետության էներգետիկայի և բնա​կան պաշարների նախարարության  աշխատակազմ» պետական կառավարչական հիմնարկ վերանվանելու, Հայաստանի Հանրապետության էներգետիկայի և բնական պաշարների նա​խարարության կանոնադրությունը և աշխատակազմի կառուցվածքը  հաստատելու մասին» № 654-Ն որոշման №2 հավելվածի «I. Կառուցվածքային ստորաբաժանումներ» բաժնում կա​տա​րել հետևյալ փոփոխությունները. 
1) 4-րդ կետը ուժը կորցրած ճանաչել,

2) 5-րդ կետում «Վերականգնվող» բառը հանել,
3) 6-րդ կետում «վարչություն» բառը փոխարինել «բաժին» բառով,

4) 8-րդ կետում «բաժին» բառը փոխարինել «վարչություն» բառով:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման
 Անհրաժեշտությունը: 
Իրավական ակտի ընդունման անհրաժեշտությունը պայմանավորված է  ՀՀ էներգետիկայի և բնական պաշարների նախարարության (այսուհետ նախարարություն) գործառույթների առավել լիարժեք իրականացմամբ և նրա գործունեության արդյունավետության բարձրացմամբ: Ուսումնասիրվել են նախարարությանը վերապահված գործառույթները և դրանք իրականացնող կառուցվածքային ստորաբաժանումների ծանրաբեռնվածությունը և արդյունավետությունը, որի արդյունքում անհրաժեշտություն է առաջացել փոփոխություններ կատարել աշխատակազմի կառուցվածքում:
 Ընթացիկ իրավիճակը և խնդիրները:
Իրավաբանական բաժինը ներկա դրությամբ իր ընթացիկ գործունեությամբ ապահովում է նախարարի և աշխատակազմի  ղեկավարի հանձնարականների  հիման վրա, երկու ոլորտների  իրավական ակտերի մշակումը կամ մշակման աշխատանքներին մասնակցությունը, այլ պետական մարմիններից ստացված ՀՀ օրենքների, ՀՀ կառավարության, ՀՀ վարչապետի որոշումների և այլ իրավական ակտերի նախագծերի վերաբերյալ իրավաբանական բաժինը տալիս է  կարծիքներ: Նախարարի, աշխատակազմի ղեկավարի հրամանների և այլ իրավական ակտերի նախագծերում իրավական նորմերի ապահովման, աշխատակազմի կառուցվածքային և առանձնացված ստորաբաժանումների կողմից ներկայացված իրավական ակտերի նախագծերի վերաբերյալ  իրավական նորմերի ապահովման մասով   տրամադրում է կարծիք:

Բաժնի գործառույթները մեծամասամբ առնչվում են ընդերքի ոլորտի կարգավորման խնդիրներին, ընդերքօգտագործողների բարձրացրած հարցերի պարզաբանմանը, ոլորտի հետ կապված վիճելի  խնդիրներով բարձրացված հարցերի կարգավորմանը: Իրավաբանական բաժնի ներկայացուցիչը սահմանված կարգով հանդես է գալիս դատական ատյաններում որպես հայցվոր կամ պատասխանող, անհրաժեշտության դեպքում բերում բողոքներ, հետևողականորեն ապահովում դատական բոլոր ատյաններում քննվող գործերով իր ներկայացուցչի մասնակցությունը: Նախարարության  նախաձեռնությամբ  կամ ընդերքօգտագործողի դիմումի հիման վրա կազմակերպում, անցկացնում է վարչական վարույթներ, իրականացնում է բաժնի լիազորությունների շրջանակներում որոշակի  փաստաթղթերի հաշվառում:

Բազմաբնույթ այս գործընթացները հստակ տարանջատելու և ամբողջ ծավալով իրականացնելու համար անհրաժեշտ է իրավաբանական բաժինը վերակազմակերպել իրավաբանական վարչության, որում ներառված երկու բաժիններից մեկը կզբաղվի դատարանում քննվող գործերի հետ կապված գործառույթներով, իսկ մյուսը ընդհանուր իրավական ապահովման հարցերով:
Ընդերքի վարչության հիմնական գործառույթներից մեկը ընդերքի օգտագործման գործընթացը կարգավորող, պետական կառավարումը և վերահսկողությունն ապահովող նորմատիվ ակտերի, ինչպես նաև ընդերքի օգտագործման համար պահանջվող նորմերի, կանոնների ու կարգերի մշակումն է:

Քանի որ ընդերքի ոլորտը կարգավորող օրենսդրական դաշտը հիմնականում մշակված է` վարչության ծանրաբեռնվածությունը նվազել է և օպտիմալության տեսանկյունից նպատակահարմար է վարչությունը վերակազմակերպել բաժնի:

Աաջարկվում է ատոմային էներգետիկայի բաժինը ներգրավվել վերականգնվող էներգետիկայի և էներգախնայողության վարչության կազմում, քանի որ ատոմային էներգետիկան հանդիսանում է էներգետիկայի բնագավառի բաղկացուցիչ մաս և ատոմային էներգետիկայի զարգացմանն առընչվող և մշակվող ռազմավարական ծրագրերն ու պլանները պետք է դիտարկվեն բնագավառի ընդհանուր համատեքստում։    
 Տվյալ բնագավառում իրականացվող քաղաքականությունը: 
ՀՀ էներգետիկայի և բնական պաշարների նախարարությունը մշակում և ապահովում է օրենքով, այլ իրավական ակտերով իր իրավասությանը վերապահված բնագավառներում ՀՀ կառավարության քաղաքականության իրականացումը:

Այդ քաղաքականությունն առավել լիարժեք իրականացնելու նպատակով մշտապես ուսումնասիրվում է աշխատակազմի կառուցվածքի արդյունավետությունը` որին և միտված են նախատեսվող փոփոխությունները:
Կարգավորման նպատակը և բնույթը:
Կարգավորման նպատակն է կառուցվածքային փոփոխության արդյունքում բարձրացնել նախարարության աշխատակազմի կողմից իրականացվող աշխատանքների արդյունավետությունը:
Նախագծի մշակման գործընթացում ներգրավված ինստիտուտները և անձինք:
Իրավական ակտի նախագիծը մշակվել է ՀՀ էներգետիկայի և բնական պաշարների նախարարությունում:

Ակնկալվող արդյունքը: 
Նախագծի ընդունմամբ ակնկալվում է նախարարության գործառույթների առավել լիարժեք իրականացում և նրա գործունեության արդյունավետության բարձրացում:

Տ Ե Ղ Ե Կ Ա Ն Ք 

<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը  ՀՀ պետական բյուջեի եկամուտներում և ծախսերում փոփոխություններ չի նախատեսում:

Տ Ե Ղ Ե Կ Ա Ն Ք
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:         
ԱՄՓՈՓ   ՏԵՂԵԿԱՆՔ

<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի վերաբերյալ
	Առարկության, առաջարկության հեղինակը¸

Գրության ստացման ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

12.07.2016թ.
№ 01/11-1/18143-16
	Հիմք ընդունելով «Իրավական ակտերի մասին» ՀՀ օրենքի 45-րդ հոդվածի 2-րդ մասը, համաձայն որի` իրավական ակտերում պետք է բացառվեն իրավական նորմերի անհիմն կրկնությունները, առաջարկում ենք Նախագծի 1-ին կետը հանել` այն ներառելով Նախագծին կից ներկայացված հիմնավորման մեջ:  
	Առաջարկությունը չի ընդունվել, քանի որ Նախագծի 1-ին կետով սահմանվում է կառուցվածքային ստորաբաժանումների վերակազմակերպման ձևը, որը հիմք է ծառայում <<Քաղաքացիական ծառայության մասին>> ՀՀ օրենքով նախատեսված դրույթները կիրառելիս: 
	-

	ՀՀ քաղաքացիական ծառայության խորհուրդ 06.07.2016թ.,
 № 01/12/2/2363-16
	Հաշվի առնելով «Քաղաքացիական ծառայության մասին» Հայաստանի Հանրապետության օրենքի 29-րդ հոդվածի դրույթները՝ առաջարկում ենք Նախագծի 1-ին կետի 2-րդ ենթակետից հետո լրացնել հետևյալ բովանդակությամբ նոր՝ 3-րդ ենթակետով. 

«3) վերականգնվող էներգետիկայի և էներգախնայողության վարչությունն անվանափոխել էներգետիկայի և էներգախնայողության վարչության:»:
	Վերականգնվող էներգետիկայի և էներգախնայողության վարչության և ատոմային էներգետիկայի բաժնի միաձուլման արդյունքում հարցը լուծվել է:
	-

	ՀՀ արդարադատության նախարարություն 28.07.2016թ., 
№ 02/14/9612-16
	Նախագծի 2-րդ կետի 1-ին ենթակետում «հանել» բառն անհրաժեշտ է փոխարինել «ուժը կորցրած ճանաչել» բառերով՝ նկատի ունենալով «Իրավական ակտերի մասին» Հայաստանի  Հանրապետության  օրենքի 70-րդ հոդվածի  պահանջները:
	Ընդունվել է:
	Փոփոխությունը կատարվել է


